
Izjava OHR-a na konferenciji
za  medije  međunarodnih
organizacija u Mostaru
Sigurnosna situacija

Jučer je postojala neodredjena prijetnja sigurnosti i OHR je
poduzeo  standardnu  sigurnosnu  proceduru  prema  savjetu
odgovorniih vlasti u BiH. OHR danas radi normalno, u prisustvu
snaga sigurnosti.

OHR  ne  može  dalje  komentirati  svoje  mjere  obezbjedjena  –
molimo Vas da kontaktirate nadležne BiH vlasti

 
Usvajanje zakona o lokalnoj samoupravi

BiH se približava ključnoj fazi u procesu reforme lokalne
samouprave. Zakon o lokalnoj samoupravi je usvojen jučer u
Domu naroda Federacije BiH u prvom čitanju. 

OHR  pozdravlja  nastojanja  Parlamenta  Federacije  da  provede
reformu lokalne samouprave i poziva predstavnike u Parlamentu
da usvoje zakonski okvir koji je sukladan principima Evropske
povelje o lokalnoj samoupravi.

Reforma  lokalne  samouprave  je  stvorena  da  poboljša  prava
svakog odraslog građanina da ima svoju riječ kada su u pitanju
općinske  odluke  koje  imaju  uticaja  na  interese  gradjana-
direktno ili indirektno preko njihovih slobodno i demokratski
izabranih predstavnika. Također je stvorena da bi poboljšala
način funkcioniranja općina i kvalitet usluga koje se pružaju
građanima.

Parlament Federacije će sada organizovati javne tribine, kako
bi svi koji žele komentarisati Zakon o lokalnoj samoupravi

imali za to i priliku. 

Također,  Ustavna  komisija  zastupničkog  doma  Federacije  je
završila izvještaj o lokalnoj samoupravi i izradila je set
ustavnih amandmana koji bi po mišljenju Vijeća Evrope trebali
biti  sukladni  sa  relevantnim  evropskim  principma  i
standardima.

Vijeće Evrope je nedavno izjavilo da “je BiH ratificirala
(Povelju) ali nije usvojila zakonski okvir koij je u skladu sa
principima povelje”. Ovo znači da BiH nije ispunila jedan od
zahjeteva Vijeća Evrope i da krsi svoje medjunarodne obaveze.

OHR očekuje da odgovarajući amandmani budu na dnevnom redu
obaju domova i da budu uskoro usvojeni .

 

Javne tribine o restrukturiranju policije

Policijska  misija  Evropske  unije  (EUPM)  i  Ured  Visokog
predstavnika (OHR) nastavit  će seriju javnih sastanaka koji
se održavaju diljem BiH na temu restrukturiranja policije.
Događaji ove vrste održat će se narednih sedmica u Mostaru,
Trebinju i Nevesinju. Svrha ovih sastanaka jeste predstaviti
prijedlog  Komisije  za  restrukturiranje  policije  (KRP)
građanima, policiji, predstavnicima civilnog društva, kao i
drugim zainteresiranim stranama, te otvoriti široki dijalog o
reformi policije koja je u toku.

EUPM  započet  će  svaki  sastanak  sa  informacijom  o  procesu
restrukturiranja  policije  s  namjerom  da  pojasni  prednosti
restrukturiranja policije, šta to znači za javnu sigurnost i
zašto je to neophodno. Istaknut će se da će restrukturiranjem
policije;

Biti otežan rad kriminalcima. U ovom trenutku policija u
BiH je u nepovoljnijem položaju u odnosu na kriminalce
koji bez smetnji djeluju diljem BiH.



Biti  stvorene  značajne  uštede  u  policijskoj
administraciji,  što  znači  da  će  biti  moguće
preusmjeravati  budžetska  sredstva  na  hitne  potrebe  u
bosanskohercegovačkom društvu ili, na primjer, povećati
davanja školama i bolnicama.
Policajci  imati  bolji  pristup  modernim  tehnikama  za
borbu protiv kriminala
Biti ujednačene plaće i uslovi za rad za policijske
radnike na svim mjestima u BiH:

Na ovim sastancima uklonit će se mitovi koji postoje u vezi sa
restrukturiranjem policije. Restrukturiranje ne znači ukidanje
entiteta  ili  entitetskih  ministarstava  unutrašnjih  poslova.
Restrukturiranje  ima  za  cilj  stvaranje  efikasne  policijske
službe  koja  je  odgovorna  zajednici.  Oni  koji  kažu  da  je
restrukturiranje  policije  izlika  za  ukidanje  entiteta  samo
šire paniku.

Evropska komisija je strukturalnu reformu policije odredila
uslovom koji BiH treba ispuniti da bi prešla na narednu fazu
pristupanja Evropskoj uniji. Evropa neće smanjiti kriterije u
vezi s ovim; evropske porezne obveznike brine kriminal jednako
kao i poreske obveznike u BiH.

Na svakom javnom sastanku poseban prostor će se posvetiti
odgovorima na pitanja koja uputi javnost.

Sastanci će se održati u Hrvatskom domu Herceg Stjepan Kosaca,
22.  marta  u  18.00  sati,  u  konferencijskoj  sali  zgrade
Skupštine opštine u Trebinju 23. marta u 18.00, te u zgradi
Skupštine opštine Nevesinje, 24. marta u 18.00 sati. Planirano
je da se ovi događaji održe u Mostaru 22. marta, Trebinju 23.
marta, i Nevesinju 24. marta, kao i na drugim mjestima diljem
BiH. Detalji o svakom od tih događaja bit će najavljeni na
lokalnim radio stanicama, prije njihovog početka.

 

Pohvala za Gradsko vijeće Mostara



OHR  bi  želio  iskoristiti  ovu  priliku  i  pozdraviti  odluku
Gradskog  vijeća  Mostara  donesenu  prošle  sedmice  kada  su
najavljeni  planovi  za  preuzimanje  osnivačkih  prava  za  25
javnih  institucija  i  ujedinjenja  velikog  broja  ustanova
socijalne zaštite. Ovo je pozitivan korak naprijed.


